
PENJAWAT  
AWAM 
BERINTEGRITI  
TINGGI ASET  
NEGARA

Program ini melibatkan 43 
agensi di bawah Pentadbiran  
Kerajaan Negeri Selangor.  
Bagi tahun 2020, APPC telah  
memulakan penilaiannya pada 
17 Februari 2020 dan berakhir 
pada 23 September 2020. 

ANUGERAH 
BINTANG  
PENYAMPAIAN  
PERKHIDMATAN  
PBT : MBPJ TAMPIL 
TEMPAT PERTAMA  
DI SELANGOR

MBPJ meraih tempat  
pertama di negeri Selangor 
dan tempat keempat bagi 
keseluruhan PBT  
di Malaysia

PENJAWAT AWAM 
BERINTEGRITI TINGGI ASET 
NEGARA

Dalam menjalankan tugas dan tanggungjawab yang  
diamanahkan, elemen integriti perlu diberi keutamaan yang  

tertinggi untuk diamalkan oleh setiap penjawat awam. Penerapan  
nilai-nilai integriti amat penting bagi memastikan perkhidmatan 
yang disampaikan dan pengurusan pentadbiran sentiasa  
menjalankan tugas dengan profesional, amanah, integriti selain  
membina mutu kerja cemerlang yang luhur sekali gus  
membentuk pasukan yang membudayakan kerja yang  
berprestasi tinggi.
Sebagai PBT yang prihatin dan bertanggungjawab, Majlis 
Bandaraya Petaling Jaya akan berterusan meningkatkan 
kualiti perkhidmatan penyampaian dan perkhidmatan kepada  
masyarakat. Menerusi Bajet 2021 MBPJ, pelbagai  
insfrastruktur dan kemudahan awam akan disediakan demi 
kemudahan dan keselesaan masyarakat setempat. Manakala  
penambahbaikan sistem penyampaian dan perkhidmatan 
pula sentiasa dikemas kini mengikut peredaran masa dan  
kecanggihan teknologi maklumat.

Majlis Bandaraya Petaling Jaya turut menyambut baik dan 
memberi sokongan yang jitu terhadap program ‘PBT Perangi  
Pemberi Rasuah’ bersempena dengan sambutan Hari Anti  
Rasuah Antarabangsa (HARA) 2020 yang telah dikelolakan 
oleh SPRM bersama 12 Pihak Berkuasa Tempatan di dalam 
Selangor pada 9 Disember tahun lalu.

Pembudayaan tadbir urus korporat yang cekap dan berintegriti 
tinggi, selain penggunaan sumber secara efektif dan holistik, 
dapat dicapai sekiranya pengurusan tertinggi Majlis meletakkan  
kecemerlangan pada kedudukan paling tinggi selari dengan 
visi dan misi Majlis. 

SELAMAT MAJU JAYA 

MEMPERKASA KECEKAPAN SEKTOR  
PERKHIDMATAN AWAM

Pihak Berkuasa Tempatan (PBT) merupakan agensi barisan 
hadapan yang paling kerap berurusan dengan rakyat termasuk  
juga pemaju, peniaga dan pelabur, maka perkhidmatan PBT 
akan sentiasa menjadi penanda aras kecekapan dan prestasi  
perkhidmatan Kerajaan. Penggunaan teknologi dalam  
memperkasa penyampaian perkhidmatan PBT merupakan 
usaha dan iltizam Kerajaan dalam memastikan hasrat dan 
agenda untuk memberikan perkhidmatan terbaik kepada 
rakyat menjadi realiti.

Kita yang berkhidmat di PBT juga perlulah memainkan peranan 
yang amat penting dalam pentadbiran Kerajaan, kerana 
imej sesebuah PBT turut menggambarkan imej Kerajaan.  
Sebagai agensi barisan hadapan, Majlis Bandaraya Petaling 
Jaya mempunyai impak langsung kepada kualiti hidup rakyat  
dengan memberikan mutu perkhidmatan yang cemerlang. 

Justeru, inovasi dan kreativiti hendaklah sentiasa menjadi  
budaya kerja MBPJ agar usaha-usaha untuk menambah baik 
sistem penyampaian perkhidmatan dapat dilaksanakan dengan  
lebih berkesan. Ia amat penting bagi PBT menambah nilai 
modal insan dan memperkasa tadbir urus organisasi.

Majlis Bandaraya Petaling Jaya merakamkan tahniah dan 
syabas kepada Timbalan Datuk Bandar MBPJ, Puan Hajah  

Azlinda Binti Azman yang akan mula bertugas di tempat baru  
di Bahagian Pembangunan, Kementerian Pengajian Tinggi.�  

Majlis turut merakamkan jutaan terima kasih tidak terhingga 
di atas segala jasa, pimpinan, khidmat bakti dan curahan idea 
yang bernas selama menabur khidmat di Majlis Bandaraya 
Petaling Jaya.

Untuk pengetahuan, ironinya Puan Hajah telah mencatat  
sejarah yang tersendiri di MBPJ. Puan Hajah merupakan wanita  
pertama yang dilantik untuk menjawat jawatan Timbalan  
Datuk Bandar sejak Majlis Bandaraya Petaling Jaya  
diisytiharkan status bandar raya pada 20 Jun 2006. 

Segala bentuk pandangan, lontaran idea Puan Hajah adalah demi 
memastikan visi dan misi serta pengurusan dan perkhidmatan  
Majlis akan terus maju dan merangkul sebanyak mungkin  
kecemerlangan dan kejayaan di hari-hari mendatang.

Perkembangan dunia globalisasi telah membentuk hala 
tuju baharu perkhidmatan awam dalam menyampaikan  

maklumat dan perkhidmatan kepada pelanggan. Sektor awam 
kini berdepan dengan pelbagai cabaran ekoran perubahan 
persekitaran dan peningkatan ekspektasi rakyat dan komuniti  
perniagaan. Penyampaian perkhidmatan yang cekap,  
berintegriti, berkesan, dan mesra pelanggan adalah penting  
dalam usaha membentuk Kerajaan yang mesra rakyat  
menerusi pendekatan “Merakyatkan Perkhidmatan Awam”.

Kerajaan sentiasa komited dalam usaha memperkukuh dan 
memantapkan lagi sistem penyampaian Kerajaan. Malah, 
keperluan kepada transformasi, inovasi dan digitalisasi terkini 
dalam penyampaian perkhidmatan bukanlah lagi satu pilihan 
tetapi suatu kemestian. Sistem penyampaian perkhidmatan 
perlulah menekankan kepada matlamat untuk memenuhi  
kehendak dan objektif pelanggan, sama ada masyarakat 
umum mahupun komuniti perniagaan.

Kini, terletak di bahu penjawat awam untuk bersama-sama  
membudayakan norma baharu dalam gerak kerja agar 
perkhidmatan yang ditawarkan akan tetap disampaikan secara 
efektif dan tuntas kepada golongan sasar di samping dapat 
meningkatkan lagi mutu perkhidmatan kerja.

Cabaran dalam menangani penularan pandemik COVID-19  
tidak akan sama sekali menghalang usaha memperkasa  
sektor awam yang menjadi satu daripada agenda utama  
kerajaan dalam memastikan sistem perkhidmatan cekap yang 
berterusan, telus, dan mesra rakyat. 

PERKHIDMATAN PJ BOOKS ON WHEELS

TEMPOH PERCUBAAN JALAN SEHALA

P  erpustakaan Komuniti Petaling Jaya, Majlis Bandaraya  
Petaling Jaya (MBPJ) mengambil inisiatif untuk menggalakkan  

budaya membaca dalam kalangan kakitangan dan masyarakat 
terutamanya dalam tempoh Perintah Kawalan Pergerakan 
(PKP) dengan menyediakan perkhidmatan tempahan buku 
secara dalam talian (online).
Perkhidmatan yang dinamakan ‘PJ Books On Wheels’ ini 
menggunakan platform Google Forms sebagai medium untuk 
tempahan buku secara online. Tempahan buku ini boleh  
menggunakan pautan di link https://forms.gle/Hjo1rrKppZp-
MrHDe9 atau melalui imbasan QR Code yang disertakan.
Ahli perpustakaan yang berminat untuk menggunakan  
perkhidmatan ini, perlu terlebih dahulu membuat pencarian 
dan pemilihan buku yang ingin dipinjam melalui Web Opac 
Perpustakaan di link berikut http://www.mbpjlibrary.gov.my/
ms/webopac.  
Buku-buku yang telah dipilih perlu dicatatkan di dalam google 
forms berserta dengan maklumat-maklumat lain yang diperlukan.  
Ahli diminta untuk membaca dan memahami terlebih dahulu 
terma dan syarat PJ Books On Wheels yang ditetapkan oleh 
pihak Perpustakaan Komuniti Petaling Jaya

Tempahan buku dalam talian adalah terhad untuk 10 buah buku 
sahaja bagi setiap ahli. Pihak perpustakaan akan menghubungi  
ahli untuk mengesahkan dan memaklumkan pengambilan  
bahan bacaan yang telah disediakan dalam tempoh 3 hari 
dari tarikh tempahan dibuat (tidak termasuk Sabtu, Ahad dan 
cuti umum) bermula jam 9.30 pagi hingga 4.30 petang. Tiada 
perkhidmatan penghantaran disediakan oleh pihak 

Perpustakaan Komuniti Petaling Jaya Majlis Bandaraya  
Petaling Jaya. Walau bagaimanapun, ahli boleh menguruskan  
sendiri perkhidmatan penghantaran sekiranya tidak dapat 
datang ke perpustakaan dan segala kos perlu ditanggung 
sendiri oleh ahli.

Adalah diharapkan, melalui perkhidmatan dan kaedah yang 
ditawarkan ini, ianya akan terus menyemarakkan budaya me 
mbaca dalam kalangan masyarakat walaupun berada dalam  
keadaan dan suasana norma baharu selain dapat  
mengurangkan risiko penularan virus COVID-19. Untuk  
maklumat lanjut, orang ramai boleh melayari laman web rasmi 
Perpustakaan Komuniti Petaling Jaya

Majlis Bandaraya Petaling Jaya akan menukar aliran lalu 
lintas dua hala ke sehala di sebahagian Jalan PJU 10/1 

bermula Mac sehingga Jun 2021 secara percubaan selama 
tiga bulan. Sistem jalan sehala ini akan bermula dari Jalan 
PJU 10/1 di persimpangan lampu isyarat berhampiran Sekolah  
Kebangsaan Damai 1, Damansara Damai PJU 10 secara  
percubaan. Tujuan sistem jalan sehala ini dilaksanakan ada-
lah bagi mengurangkan kesesakan selain melancarkan  
pergerakan lalu lintas di kawasan tersebut.

Dalam tempoh percubaan ini, Majlis akan memantau  
pergerakan trafik bagi melihat kecekapan dan tahap  
keselamatan di Jalan PJU 10/1 dan jalan sekitarnya. Untuk 
makluman, percubaan untuk melakukan jalan sehala selama  
tiga bulan ini mendapat kerjasama yang baik daripada  
pengguna jalan raya dan penduduk di sekitar apabila Majlis 
tidak mendapat bantahan keras berdasarkan kajian dan notis 
pemberitahuan yang telah dilakukan. 

Melalui tempoh percubaan ini, ianya dijangka dapat  
meningkatkan kapasiti jalan dan keselamatan di kawasan 
yang terlibat. Selain itu, tempoh percubaan ini dilihat dapat  
meredakan konflik lalu lintas di persimpangan, menguraikan 
kesesakan lalu lintas di kawasan sekitar sekolah dan dapat  
menentukan tahap  ‘level of service’ (LOS).
Majlis akan menilai tahap keberkesanan selepas tempoh  
percubaan dilaksanakan selama tiga bulan ini berakhir. Jika 
semasa tempoh tersebut dapat mengurangkan kesesakan 
lalu lintas selain mendapat maklum balas yang positif  
daripada pengguna jalan raya dan penduduk di sekitar, Majlis 
akan mempertimbangkan untuk dilaksanakan jalan sehala ini 
secara kekal.

TEMPOH PERCUBAAN MENGSEHALAKAN
SEBAHAGIAN JALAN PJU 10/1 DARI
BULAN MAC 2021 HINGGA JUN 2021

JALAN PJU 10/1

JLN. KUALA SELANGOR

Sebarang Cadangan/Pertanyaan
Sila Hubungi :

JABATAN KEJURUTERAAN
03 - 7958 4221

KESIHATAN DAN KEBERSIHAN DI PETALING JAYA

Jumlah kes demam denggi yang dilaporkan pada minggu 
ke 7/2021 adalah sejumlah 17 kes, menjadikan jumlah  

kumulatif sebanyak 207 kes yang dilaporkan. Jumlah ini dilihat 
menurun sebanyak 39 peratus berbanding jumlah kes yang 
dilaporkan pada minggu sebelumnya iaitu 27 kes. Tiada kes 
kematian baru yang dilaporkan. Manakala, bagi jumlah lokaliti 
wabak adalah sejumlah 5 lokaliti. Tiada wabak baru dilaporkan 
dan tiada lokalitii wabak tak terkawal dan lokaliti wabak hotspot 
dicatatkan.

Bil. PERKARA MINGGU 
EPID 7/2021

KUMULATIF 2020  
(Epid 1-52) 2020

1 Bil. risalah diedar 829 6,467

2 Bil. poster diedar 64 402

3 Ceramah /  
Taklimat Ringkas

0 0

4 Pameran 0 0

5 Gotong - royong / 
Sedar 

0 0

TAHUN
Malaysia Selangor MBPJ

Kes Mati Kes Mati Kes Kumulatif 
2021 Mati

2021    ME 7/2021) Tiada Data Tiada Data 17 207 0

2021    (ME 6/2021) Tiada Data Tiada Data 27 190 0

2020 86,406 140 42,795 37 3814 4

2019 130,101 182 72,317 56 7743 4
 

Pembandingan Kes Demam Denggi Mingguan

Jumlah Kes Harian

Aktiviti Pendidikan Kesihatan

BIL. PERKARA MINGGU 
EPID 7/2021

KUMULATIF 
2020   

(Epid 1-52) 
2020

1 Bil. premis diperiksa 352 4,002
2 Bil. premis positif pembiakan Aedes 52 384

3 Bil. bekas positif pembiakan Aedes 746 3532
4 Bil. premis disembur 24,182 173,260
5 Bil. rumah dibubuh abate 386 4,194
6 Rumah Kedai Setingkat 10 66
7 Rumah Kedai 2/3 Tingkat 0 14
8 Sekolah / Tadika / Kolej 1 7

9 Tapak Semaian / Nurseri 0 1
10 Kompleks Perniagaan 0 0
11 Rumah Kongsi 0 0
12 Tumpuan Awam 0 0
13 Tapak Binaan 0 1
14 Tempat Pembuangan Sampah 42 266
15 Tanah / Lot Kosong 47 274
16 Kilang 0 0
17 Pejabat Kerajaan 0 3
18 Tanah Perkuburan 0 0
19 Kemudahan Kesihatan 0 0
20 Projek Rumah Terbengkalai 0 12
21 Taman Permainan / Rekreasi 26 171
22 Tempat Ibadat 2 23

23 Tempat Letak Kereta 13 70

24 Pusat Penyimpanan Barang Lusuh 0 0

25 Dewan Majlis / Balai Raya 0 0
26 Pasar Awam / Gerai Majlis 0 0

Aktiviti Kawalan Demam Denggi

Tarikh

14/2/2021

18/2/2021

15/2/2021

19/2/2021

16/2/2021

20/2/2021

17/2/2021

Jumlah Kes MedianJumlah

0

4

1

5

2

3

2

17 2

SUMBANGAN BACK TO SCHOOL
BANDAR SRI DAMANSARA, 28 JANUARI 2021 - Ahli Majlis  
Zon 1, En. Suriase a/l Gengiah telah menyampaikan  
sumbangan beg sekolah dan set alat tulis kepada wakil-wakil  
penduduk untuk diserahkan kepada murid-murid sekolah di  
zon 1.Seramai 700 orang murid menerima sumbangan  
melibatkan kawasan Flora Damansara, Desa Temuan, Sri  
Damansara, Prima Damansara dan Damansara Damai.

PROGRAM FOOD BANK P105
PJU 1A, 4 FEBRUARI 2021 - Penduduk kurang berkemam-
puan di PPR Lembah Subang 1 telah menerima sumbangan 
makanan program Food Bank P105 Parlimen Petaling Jaya. 
Sumbangan ini telah disampaikan Ahli Parlimen Petaling 
Jaya, YB Pn. Maria Chin Abdullah dan Ahli Majlis Zon 14,  
En. Sugumaran a/l Annnamalai.

SUMBANGAN BARANGAN DAPUR
SYEKSYEN 8, 4 FEBRUARI 2021 - Seramai 200 penduduk 
dari Seksyen 8, Syeksyen 14 dan Seksyen 51A telah mener-
ima sumbangan berupa barangan dapur yang diagihkan Ahli 
Majlis Zon 14, En. Sugumaran a/l Annamalai sempena men-
jelang sambutan Tahun Baru Cina 2021. Sumbangan ini un-
tuk membantu penduduk yang terjejas sumber ekonomi akibat 
pandemik Covid-19.

EDARAN PEK MAKANAN COVID-19
PJU 1A, 30 & 31 JANUARI 2021 - Ahli Parlimen Petaling 
Jaya, YB Pn. Maria Chin Abdullah dan Ahli Majlis Zon 4, En. 
Anwar Nekhan telah mengedarkan pek makanan kepada 12 
penduduk di PPR Lembah Subang 2 dan Pangsapuri Meranti 
yang dikuarantin di rumah akibat Covid-19.

PROGRAM FOOD BANK MANTAN 
PeBT MBPJ

PROGRAM SARINGAN COVID-19

PROGRAM SANITASI KOMUNITI 
COVID-19

PJS 2C, 7 FEBRUARI 2021 - Mantan Penggerak Belia Tempa-
tan (PeBT) MBPJ telah menganjurkan sumbangan makanan 
asas dan kit kebersihan diri kepada 20 keluarga di pangsapuri 
Taman Dato’ Harun yang terjejas akibat wabak Covid-19. Sum-
bangan telah disampaikan Ahli Dean Negeri Taman Medan, 
YB Tn. Syamsul Firdaus Mohamed Supri dan Ahli Majlis Zon 
18, En. Ahmad Akhir Pawan Chik.

KELANA JAYA, 6 & 7 FEBRUARI 2021 - Pejabat Ahli Parli-
men Petaling Jaya dengan kerjasama pejabat Ahli Dewan 
Negeri Seri Setia dan Ahli Majlis Zon 22, Pn. Rahibah Che 
Omar telah menganjurkan saringan Covid-19 di Dewan Serb-
aguna SS 7/28. Kesedaran orang ramai untuk membuat sar-
ingan secara sukarela masih rendah walaupun bayaran yang 
dikenakan pada kadar yang rendah.

DESA MENTARIA, 24 JANUARI & 13 FEBRUARI 2021 - Pro-
gram sanitasi komuniti cegah Covid-19 yang melibatkan Ma-
jlis Perwakilan Penduduk, Persatuan Penduduk dan Badan 
Pengurusan Bersama dengan kerjasama Ahli Majlis Zon 18 
telah berjaya dilaksanakan di Blok 11 Desa Mentari dan Blok 
D Flat Jalan Medan 32. Kawasan awam seperti koridor, lif dan 
surau melalui proses sanitasi kerana tempat tersebut sering 
digunakan orang awam dan terdedah risiko penularan virus 
Covid-19.


